STATE OF NEW YORK | EXECUTIVE CHAMBER
ANDREW M. CUOMO | GOVERNOR

Pou Piblikasyon Imedyat: 30 out 2013

GOUVENE CUOMO ANONSE SISPANSYON LISANS KOUTYE YO TE JWENN KI TE PATISIPE NAN AKTIVITE
ILEGAL

Ajan Imobilye te Espwate Viktim Nayif epi te Mande Lajan yo Pa te Gen Dwa Resevwa

Gouvene Andrew M. Cuomo te anonse sispansyon lisans twa koutye imobilye ak biwo koutaj yo, ak tou
lisans twa ajan kap vann kay, poutét yo tap ranmase fré koutye nan men viktim inosan ak nayif. Yon
envestigasyon Depatman Deta Eta New York te jwenn gen koutye ak ajan imobilye ki angaje nan aktivite
fwod apre yo te pran lajan nan men kliyan New York City Human Resources Administration (HRA),
spesifikman viktim VIH/SIDA, sa ki vyole ako kontraktyel ak HRA la.

“Gouvenman eta a pa tolere reprezantan imobilye malonét ki sible moun ki vilnerab oubyen nayif pou
yo ka fé pwofiilegal,” te deklare Gouvéné Cuomo. “Nou pap peémet tip konpotman sa kontinye lakoz
difikilte finansye ak emosyoneél pou rezidan nou yo, epi mwen mande tout Nouyoke tanpri rete vijilan
sou dwa yo, epi rapote tout vyolasyon san pédi tan pou nou asire n sila yo ki pa respekte regleman yo ap
peye pou sa.”

“Eta New York pap pémet pwofesyonél nan imobilye pran avantaj sou Nouyoke,” te deklare Sekreté
Deta Cesar A. Perales. “Nou te garanti viktim aktivite ilegal sa yo te resevwa tout lajan yo. Nou pral
kontinye pouswiv sila yo ki angaje nan fwod kont rezidan Eta nou yo.”

Ajan imobilye ki gen lisans yo retire nan men yo te siyen anvan sa yon kontra ak HRA kote yo te dako
pou negosye plasman kliyan yo nan apatman nan zon metwopoliten New York. Kontra a te mande pou
ajan imobilye yo asepte 50% lwaye mwa a kom tout fre koutye a dwe touche pou transaksyon sa yo.
Kontra a te di aklé aplikan/kliyan HRA a pa responsab pou ankenn lajan ki depase fré koutye yo dako sou
li a. Pandan dewoulman tranzaksyon imobilye a, ajan imobilye yo te mande plis fre komisyon nan men
lokate yo anvan yo te pémeét yo rantre yo nan apatman yo.

Apre yon envestigasyon alenten, HRA te refere ka sa yo bay Depatman Deta Eta New York la. Sevis ki bay
Lisans nan Depatman an te mennen yon envestigasyon konplé epi te jwenn ajan imobilye yo t ap vyole

yon ako kontraktyel ak ajans la epi te angaje nan move zak malonet. Ajan imobilye yo te siyen 6donans
konsantman ak Sévis kap bay lisan nan Depatman an ki mande yo remeét tout lajan yo bay viktim yo epi
entedi yo fonksyone kdm pwofesyonel imobilye pandan 3 mwa.

Mezon koutaj ak ajan ki jwenn sispansyon lisans yo:
Jose Centti, ki gen non komésyal koutye, America Real Estate brokerage, Whitestone, NY
Wayne Courtney, koutye antrepriz, Wayco Realty Inc., Bronx, NY

Owen K. Thompson, ajan imobilye, Wayco Realty Inc., Bronx, NY
Margie Baraket, ajan imobilye, Re Max Liberty Inc., Ozone Park, NY
Samuel Pappy, koutye antrepriz, Chris T. Land Realty Inc., Bronx, NY
Madeline Trillo, ajan imobilye, Chris T. Land Realty Inc., Bronx, NY

Depatman Deta Eta New York la anchaje regleman pou koutye imobilye ak ajan kap vann kay ak
aplikasyon Atik 12-A Lwa sou Pwopriyete Imobilye a.

